RELACION

PËR
 PROJEKTVENDIMIN
PËR DISA NDRYSHIME NË VENDIMIN NR. 417, DATË 25.06.2014, TË KËSHILLIT TË MINISTRAVE “PËR MIRATIMIN E TARIFAVE TË LEJEVE TË MJEDISIT” I NDRYSHUAR 
I. QËLLIMI I PROJEKTAKTIT DHE OBJEKTIVAT QË SYNOHEN TË ARRIHEN

Projektvendimi ka për qëllim ndërhyrjen dhe saktësimin e dispozitave në strukturën e projektvendimit, në kuadër të harmonizimit me ndryshimet ligjore që ka pësuar ligji nr. 10448, datë 14.07.2011 “Për lejet e mjedisit”, i ndryshuar, ku është përcaktuar kalimi i pagesave të tarifave për cdo aplikim për leje mjedisi të tipit A ose B dhe kalimi i pagesës së tarifës vjetore në llogarinë bankare të Agjencisë Kombëtare të Mjedisit, që aktualisht derdhet në llogarinë bankare të ministrisë përgjegjesë për mjedisin.
Kalimi i pagesës për tarifat e aplikimeve për lejet e mjedisit të tipit A ose B, për llogari të Agjencisë Kombëtare të Mjedisit bëhet duke vlerësuar se ky është institucioni që ngarkohet për pranimin e aplikimeve për leje mjedisore, realizimin e procedurës së vlerësimit të dokumentacionit ligjor dhe teknik, si dhe hartimin e aktit të miratimit ose refuzimit të lejes së mjedisit tipit A apo B.

Me të njëjtin arsyetim parashikohet edhe përcaktimi i kalimit të pagesës së tarifës vjetore në Agjencinë Kombëtare të Mjedisit, në këtë rast duke mbajtur në konsideratë edhe faktin që AKM është organi që monitoron zbatimin e detyrimeve qe rrjedhin nga lejet e mjedisit. Kjo do të mundësonte efikasitet më të lartë, duke shmangur konfuzion apo dublikim të informacionit në lidhje me pagesat e kryera apo detyrimet e pashlyera nga ana e operatorëve apo mbajtës të lejes së mjedisit.
II. VLERËSIMI I PROJEKTAKTIT NË RAPORT ME PROGRAMIN POLITIK TË KESHILLIT TË MINISTRAVE, ME PROGRAMIN ANALITIK TE AKTEVE DHE DOKUMENTE TË TJERA POLITIKE

Ky projektvendim është parashikuar në 4 mujorin e parë, të Programit të Përgjithshëm Analitik të Projektakteve për vitin 2025, miratuar me vendimin  nr. 818, datë 26.12.2024 të Këshillit të Ministrave 2025, në zbatim të nenit 25, të ligjit nr. 10448, datë 14.07.2011 “Për lejet e mjedisit” i ndryshuar, me propozimin e ministrit të Turizmit dhe Mjedisit.
III.   ARGUMENTIMI I PROJEKTAKTIT LIDHUR ME PËRPARËSITË, PROBLEMATIKAT, EFEKTET E PRITSHME
Miratimi i këtij projektvendimi do të mundësojë kalimin e pagesës për cdo aplikim për lejet e mjedisit të tipit A ose B, për llogari të Agjencisë Kombëtare të Mjedisit, duke vlerësuar se ky është institucioni që ngarkohet për pranimin e aplikimeve për leje mjedisore, realizimin e procedurës së vlerësimit të dokumentacionit ligjor dhe teknik, si dhe hartimin e aktit të miratimit ose refuzimit të lejes së mjedisit tipit A apo B. 
Me të njëjtin arsyetim parashikohet edhe përcaktimi i kalimit të pagesës së tarifës vjetore në Agjencinë Kombëtare të Mjedisit, në këtë rast duke mbajtur në konsideratë edhe faktin që AKM është organi që monitorn zbatimin e detyrimeve qe rrjedhin nga lejet e mjedisit. Kjo do të mundësonte efikasitet më të lartë, duke shmangur konfuzion apo dublikim të informacionit në lidhje me pagesat e kryera apo detyrimet e pashlyera nga ana e operatorëve apo mbajtës të lejes së mjedisit.
 
IV. VLERËSIMI I LIGJSHMERISË, KUSHTETUTSHMËRISË DHE HARMONIZIMI ME LEGJISLACIONIN NË FUQI VENDAS E NDËRKOMBËTAR

Ndryshimi i projektvendimit të sipërcituar bëhet në përputhje me parashikimet e Programit Analitik të Projektakteve, për vitin 2025.
Projektvendimi është në përputhje me nenin 100 të Kushtetutës dhe në harmonizim me ligjin nr. 10448, datë 14.10.2011 “Për lejet e mjedisit” të ndryshuar.
Ky projektvendim nuk përfshihet  në kategorinë e akteve të ndaluara në kuptim të vendimit nr. 9, datë 24.12.2020, të Komisionit Rregullator në KQZ, sipas të cilit përcaktohet se ndër veprimtaritë e ndaluara janë:

“Katër muaj para datës së zgjedhjeve deri në formimin e qeverisë së re pas zgjedhjeve ndalohet propozimi, miratimi i akteve ligjore ose nënligjore, ose nxjerrja e tyre me qëllim informimin e publikut në lidhje me vendimmarrjen e institucionit miratues në faqen e tij zyrtare, të cilat parashikojnë dhënien e përfitimeve për kategori të caktuara të popullsisë, të tilla si aktet që parashikojnë rritjen e pagave, pensioneve, mbështetjes ekonomike apo sociale, uljen ose heqjen e taksave, faljet e kamatëvonesave, të gjobave, të detyrimeve tatimore e doganore, vendosjen e amnistive fiskale, privatizimin apo dhënien e pasurive apo shpërblimeve, përveç kur nisma kushtëzohet nga gjendje të fatkeqësisë natyrore ose epidemisë/pandemisë, apo ka si qëllim zbatimin e një detyrimi ligjor me karakter ndërkombëtar apo zbatimin e një vendimi gjyqësor të formës së prerë.”

Për këtë sqarojmë se projektvendimi që po paraqesim për shqyrtim dhe miratim nuk parashikon dhënie përfitimi për kategori të caktuara të popullsisë, dhe aq më tepër nuk lidhet me: rritje page, pensionesh, mbështetje ekonomike apo sociale, ulje ose heqje të taksave, falje të kamatëvonesave, të gjobave, të detyrimeve tatimore e doganore, vendosjen e amnistive fiskale, privatizimin apo dhënie të pasurive a të shpërblimeve.
V. VLERËSIMI I SHKALLËS SË PËRAFRIMIT ME ACQUIS COMMUNAUTAIRE (PËR PROJEKTAKET NORMATIVE)

Ndryshimet e propozuara në projektakt nuk transpozojnë akte të Bashkimit Evropian. 

VI. PERMBLEDHJE SHPJEGUESE E PERMBAJTJES SE PROJEKTAKTIT.
Projekvendimi synon tё pёrcaktojё reflektimet e ndryshimeve, sipas ndryshimeve ligjore të ligjit nr. 10448, datë 14.7.2011 “Për lejet e mjedisit” i ndryshuar, duke e përditësuar dhe saktësuar strukturën përgjegjëse për llogari të së cilës do të kryhet pagesa e tarifës për aplikimet për leje mjedisi dhe për pagesat e tarifave vjetore. 
Në vendimin nr. 417, datë 25.06.2014, të Këshillit të Ministrave, bëhen ndryshimet si më poshtë:
Pika 1 e projektvendimit parashikon që në pikën 4 të projektvendimit, fjala “ministrisë” zëvendësohet me “Agjencisë Kombëtare të Mjedisit, ndryshim i cili përcakton institucionin për llogari të të cilit derdhet tarifa, në harmonizim me parashikimet e pikës 2, të nenit 25 të ligjit nr.10448/2011, të ndryshuar. 
Pika 2 e projektvendimit parashikon që pikën 6 të vendimit pas togfjalëshit "...brenda vitit" shtohet togfjalëshi "në llogarinë e Agjencisë Kombëtare të Mjedisit..." , ndryshim i cili propozohet në kuadër të harmonizimit me ligjin nr. 10448 “Për lejet e mjedisit” i ndryshuar.
Pika 3 e projektvendimit parashikon ndryshimet përkatëse në pikën 7 të vendimit, ku është shtuar togfjalshi "për cdo aplikim", në funksion të qartësimit që subjektet paguajnë tarifë përkatëse sa herë aplikojnë për tu pajisur me leje apo ndryshim të lejes si dhe është parashikuar derdhja e pagesës së tarifës në llogarinë bankare të Agjencisë Kombëtare të Mjedisit, ndryshim i cili vjen në harmonizim me ligjin nr. 10448/2011, të ndryshuar.
VII. INSTITUCIONET DHE ORGANET QE NGARKOHEN PER ZBATIMIN E AKTIT

Ngarkohen Ministria e Turizmit dhe Mjedisit, Agjencia Kombëtare e Mjedisit dhe Qendra Kombëtare e Biznesit për zbatimin e këtij vendimi.
VIII. MINISTRITE, INSTITUCIONET DHE SUBJEKTET E TJERA QE KANE KONTRIBUAR NE HARTIMIN E PROJEKTAKTIT

Në hartimin e këtij projekvendimi kanë kontribuar specialistët e Ministrisë së Turizmit dhe Mjedisit, konkretisht Drejtoria e Vlerësimit Mjedisor, Lejeve dhe Licensave dhe Sektori i Programimit, Hartimit dhe Harmonizimit të Akteve Rregullatore.
Projektvendimi do dërgohet për mendim në ministritë e linjës, nëpërmjet sistemit e-aktet, konkretisht në Ministrinë e Drejtësisë dhe Ministrinë e Financës. 

IX. RAPORTI I VLERESIMIT TE TE ARDHURAVE DHE SHPENZIMEVE BUXHETORE
Zbatimi i projektvendimit nuk ka efekte financiare shtesë për buxhetin e shtetit.

Relacion shpjegues për projektvendimin “Për disa ndryshime në vendimin nr. 417, datë 14.07.2011, të Këshillit të Ministrave “Për miratimin e tarifave të lejeve të mjedisit”

